
Тибқи Барномаи маҷмӯии рушди тарбияи ҷисмонӣ ва варзиш дар Ҷумҳурии Тоҷикистон
барои солҳои 2017-2021 ва дар асоси дастуру супоришҳои Президенти Ҷумҳурии
Тоҷикистон, Асосгузори сулҳу ваҳдати миллӣ, Пешвои миллат муҳтарам Эмомалӣ Раҳмон
дар ноҳия мусобиқаи варзишӣ оид ба футбол байни дастаҳои ҷамоатҳои шаҳраку деҳоти
ноҳия барои дарёфти ҷоми Раиси ноҳия то санаи 10-уми июн баргузор мегардад. 
Мақсади асосии Барномаи мазкур, дастрасии он барои аҳолӣ, оммавигардонии варзиш,
таъмини самаранокии машғулиятҳои ҷисмонии аҳолӣ ва ба ин васила пайдо намудани
наврасону ҷавонони болаёқат барои расидан ба натиҷаҳои баланди варзишӣ дар сатҳи
мусобиқаҳои байналмилалӣ мебошад.

  

Мусобиқаи ноҳияви оид ба футбол барои дарёфти ҷоми Раиси ноҳия дар майдончаҳои
варзишии ҳудуди ноҳия бо иштироки 6 даста аз ҷамоатҳои шаҳраку деҳоти ноҳия 
гузаронида мешавад.

  

Мусобиқа бо мақсади таҳкими тарзи хаёти солим, мустаҳкам намудани алоқаи дӯстӣ,
оммавигардонии варзиш, дарёфт намудани чеҳраҳои нави варзишӣ ва бо ин васила
дуруст истифода намудани иншоотҳои варзишӣ доир шуда, ғолибон бо Ҷоми раиси
ноҳия, диплом ва медал сарфароз гардонида мешаванд. 

